
Ingeborg Wölkart

150 Joahr BH

Unser Bezirkshauptmann hat mi unlängst gebetn,
heit mit an kloan Gedichtl aufzutretn.

Was könnt ma über die BH so schreiben hob i docht,
und mi zu oller erst amol schlau drüber gmocht.

Seit mehr als 150 Joahr gibt’s die Behörde in a Form,
domols entsprach sie net gonz der heitign Norm.
Sie is Verwoltung, Gricht und Inspektion z‘gleich

und stommt sozusogn aus’m oltn Kaiserreich.

Die BH is zuaständig vom Kind bis zan Greis
und im Verkehr von der Stroßn bis zan Gleis.

Sie is wichtig bei Besitz-, Weg-, Obfoll- und Wossarecht
und wenn a Jaga an Woffnschei möcht.

Sie red beim Sanitäts- und Veterinärswesn mit
und holt bei diversn Versommlungen Schritt.
Sie bietet Schutz vor Seuchn und Katastrophn

und lasst uns auf an Friedn im Lond hoffn.
Ma braucht die BH für Poss und Führerschein
und sie mischt si bei der Kinderbetreuung ein.

Flattert a Briaf ins Haus, so gibt’s meist a Zuckn,
die BH tuat mitunter gern Strofzettl druckn.

Diesbezüglich scheint sie uns gonz schön obgebrüht,
doch sie is um Soziales und Ordnung bemüht.

Drum san ma donkboar, dass ma in an Lond dürfn leben,
das uns Menschnrecht und Sicherheit mog gebn.

